
Sosiallærar:  Idun Lunde 

 

[Skriv inn eit sitat frå dokumentet 

kategorien Tekstboksverktøy for å 
endre formateringa av tekstboksen 
for sitat.] 

FRIST: Ark med 

Frå rektor:  Til deg som er føresett 

Velkomen til nytt skuleår og velkomen til Langeland skule til de som 

er nye sidan sist.  

Det største satsingsområdet nett no er leseopplærings-

programmet SOL. De som er føresette vil sjå at lærarane no har fått 

meir systematiske verkty for å følgja kvar einskild elev si 

leseutvikling.  Me håper dette lettar samarbeidet med heimen fordi 

me kan vera meir konkrete og praktiske når me drøftar korleis heim 

og skule skal støtta eleven i utviklinga. 

Neste steg i arbeidet for elevmiljø og mot mobbing blir å satsa meir på positiv, fysisk 

aktivitet for elevane. Sist vinter såg me kor bra det var for elevmiljøet at elevane fikk 

seg ein skikkelg snøvinter med akting og uteaktivitet. Det er på høg tid at me kjem i 

gang med å få til ein ballbinge eller tilsvarande. Dersom mange foreldre blir med på 

dugnaden, får me dette til. 

Men me har utfordringar også: Langeland skulekrins er stor og me veks stadig.  Me 

treng meir plass, anten i form av tilbygg eller ein skule til. Siste haust blei utbygging 

av Langeland i realiteten utsett av kommunestyret. Denne hausten blir det ny 

handsaming og me håpar på at me får ei klar, politisk avgjersle som løyser problema. 

Personleg trur eg dette mykje er avhengig av engasjementet i foreldregruppa. Eg gjer 

mitt gjennom dei ansvarlege på rådhuset og kontaktflata me har med ordførar og 

kommunestyre. De som er foreldre må slutta opp om FAU og gjera det de kan for at 

Langelandskrinsen blir høyrd! 

Eg er oppteken av korleis de som føresette opplever å bli møtt på skulen: Er me 

“tilsnakkandes”? Svaret på dette meiner eg er heilt klart ja. Me har godvilje og me har 

tilsette som har evne til å møta menneske. Me er ikkje feilfrie i kvart einaste møtepunkt 

med dykk, men kan ta sjølvkritikk når me trår feil!  

Dette betyr ikkje at alle foreldre får det som dei vil i alle saker. Det kan vera døme på at 

foreldre ønskjer meir av skulen enn det me kan gje dei. Slik er realitetane. Det er mange 

å ta omsyn til, ikkje berre det eine barnet. 

Samarbeidsutvalet vedtok rett før ferien nytt ordensreglement for skulen. Dei nye 

reglane er mykje meir konkrete og gir oss sterkare verkemiddel for å verna elevar mot 

mobbing og plaging. Ta deg tid og les dette saman med eleven. Eit godt skulemiljø for 

elevane våre er verdt innsatsen. 

Det kan tenkjast at foreldra til ein som har vore med på mobbing eller bryt 

ordensreglementet, ikkje er samde i at skulen grip inn. Elevar som bryt reglane har også 

sine rettar. Men retten til dei det går ut over er sterkare. Dette må me stå fast på, 

såpass modig må ein skule vera. 

Elles er eg godt nøgd med mykje av det me fekk til sist skuleår internt på skulen. Det er 

jamnt over veldig god arbeidsro i klassane. FAU gjev tilbakemelding som tydar på at 

hovudbiletet er ein skule der foreldra har tillit til skulen og lærarane. 

Foreldreundersøkinga seier noko av det same: Foreldra opplever at tilsette og leiing grip 

inn for å stogga mobbing og plaging. 

Samarbeid mellom heim og skule bygger på tillit og kontakt. Ta kontakt tidleg, dersom 

det er noko du uroar deg for. Går det for lang tid, bygger uroa seg opp, kanskje 

mistydingane også.  

 

25 august 2010  - Øyvind Nordlie, rektor  
  

“Dersom 
mange 

foreldre blir 
med på 
dugnaden, 
får me 

dette til!” 



 

 

Klassekontaktane - FAU 
 

1A Oda Karin Nordfonn 
Kjellaug S. Eide 

5A Per Martin Furevik 
John Ståle Eldøy 

1B Anna R. Folkestad 
Hege Myklebust 

5B Sveinung Rykkje 
Heidi Thormodsæter 

2A Bernt A. Gjøvåg 
Hege Våmartveit 

5C 
 

Marta Lindeflaten 
Randi Molvik 

2B Ina B. Valvatne 
Rebekka Grov 
 

6A Brit Kari Gjøsæter 
Bodil L. Grov 

3A Torill Berger Falk 
Kjersti K. Høgås 

6B Inga Lothe 
Erik Haugen 

3B Svein Erik Vinje 
Kristin Skare 

7A Adine S. Birkeland 
Kjetil Volden 

3C Anne Lene Ø. Jordåen 
Gro Urdal Iversen 

7B Solveig H. Furevik 
Anne Karin Grubbe 

4A Mona N. Haukanes 
Hanne Nordtun 

  

4B Siren E. Hinderaker 
Lene Charlotte Vatna 

  

 

 

 

 

Elevrådet 
 
Langeland skule har eit aktivt elevråd som til dømes engasjerer seg i saker som 
har med anti-mobbearbeid og uteaktivitetar å gjera.  

 Elevrådet har to representantar frå kvar klasse: Ein før jul og ein etter.  
 Dei to er vararepresentantar for kvarendre. 

 Det er Nicholas B Almeland som er kontaktlærar for elevrådet 
 

 
(Nokre elevar frå elevrådet sist skuleår) 

 

 



 

 

 

 
 

Samarbeidsutvalet (SU) 
 
Samarbeidsutvalet har representantar frå  

 Foreldra 

 Elevane 

 Tilsette 

 Politisk representant  for Stord kommune (Inger Lill Åsheim).  

 Administrasjonen i Stord kommune (Rektor, Øyvind Nordlie) 
 
Samarbeidsutvalet har uttalerett i alle felles saker (ikkje einskildelevsaker)  som har med 
skulen å gjera og har i nokre tilfelle vedtaksrett (td. Ordensreglement) 
 
VIKTIG: Dersom du som er føresett har ei sak du vil fremja, er det viktig at du gjer dette 
gjennom foreldrekontakten for din klasse eller direkte gjennom FAU-leiar. FAU kan ta saka 
vidare til SU slik at me får eit vedtak eller ei fråsegn gjennom skulen sine formelle organ.  
 
Sjå nettsida vår for meir informasjon. 
 

Skulemiljøutvalet 
 
Skulemiljøutvalet har representantar frå dei same gruppene som SU, men har fleire 
medlemmer frå elevane og dei føresette. 
 
Både skule og heim må nytta skulemiljøutvalet aktivt for å få til samarbeid og løysing på 
dei ulike elevmiljøutfordringane. Dette gjeld både trivsel, aktivitet, tryggleik, arbeid mot 
mobbing og det fysiske miljøet. 
 
Sjå nettsida vår for meir informasjon. 
  

Samarbeidsutvalet og 

skulemiljøutvalet 

Tilsette sine 

representantar 

Elevrådet Foreldreforeninga 
sitt arbeidsutval 

FAU 

Stord kommune 
v/ politisk repr og 

rektor 



 

 

Tilsette, team og funksjonar 
 

 Tilsette Funksjon 

Administrasjon Nordlie, Øyvind 
Eikehaugen, Madli 
Berentzen, Mai Britt 

Rektor 
Assisterande rektor 
Sekretær 

Elevråd Almeland, Nicholas Bang Lærar 

Bibliotek               Hoven, Lillian van den 

Løklingholm, Palmer Olav   

Bibliotek-ansvarleg 

Bibliotek-assistent 

SFO                                   Sørestrand, Bjarte  
Turøy, Berly 
Yttredal, Kari 
Cakor, Mirzeta 
Haslum Torill 
Skålevik,  Astrid 
Westerheim, Helga 
Madsen, Åse 

SFO-leiar 
SFO-avdelingsleiar 
SFO-avdelingsleiar  
Assistent 
Assistent  
Assistent 
Assistent 
Assistent 

Flyktn                                Andersen, Arild  
Falk, Sigrun B  

Kontaktlærar 
Kontaktlærar 

Trinn 1 Solheim, Hildegunn   
Naustvåg, Irene B.  
Sørestrand, Bjarte  
Falk, Sigrun B  
Helvik, Rikke  
Skålevik, Astrid  
Madsen, Åse 
Anne B Nilsen 

Kontaktlærar 
Kontaktlærar / ATG 
Lærar 
Kontaktlærar 
Assistent 
Assistent 
Assistent 
Assistent 

Trinn 2 Bjørlykke, Brita Marit  
Sætrevik, Inger Marit  

Kontaktlærar / Teamleiar 
Kontaktlærar  

Trinn 3 Nordhus, Liv A.  

Bjelland, Ruth Ingeborg  
Nordfonn, Ingvild  
Folgerø, Wenche  
Cakor, Mirzeta 

Kontaktlærar  

Kontaktlærar  
Kontaktlærar 
Kontaktlærar  
Assistent 

Trinn 4 Aasheim, Gro  
Vatne, Marit  
Johannesen, Lisbeth  
Vestbøstad, Åshild 
Giving, Åshild 
Turøy, Berly 
Saue, Edith  
Madtsen, Bente 

Kontaktlærar  
Kontaktlærar  
Kontaktlærar  
Lærar  
Lærar 
Assistent 
Assistent 
Assistent 

Trinn 5 Underhaug, Gry.   
Hoven, Lillian van den  
Nylund, Lena  
Almeland, Nicholas  
Rognli, Per Christian 
Haslum, Torill 
Dybvik, Monica 

Kontaktlærar  
Kontaktlærar  
Kontaktlærar  
Kontaktlærar  
Kontaktlærar /IKT-ansvarleg 
Assistent 
Assistent 

Trinn 6 Skjold, Else W.  
Storelid, Anne Karin  
Løkling, Oddbjørg  
Birkeland, Anne Margrethe 

Turøy, Berly 

Kontaktlærar  
Kontaktlærar  
Kontaktlærar  
Student  

Assistent 

Trinn 7 Lilleheie, Elin S.  
Sandvik, Trond  
Røssland, Torbjørn 
Lunde, Idun  
Westerlund, Helga 

Kontaktlærar / Teamleiar 
Kontaktlærar  
Kontaktlærar /kulturkontakt 
Lærar/sosiallærar 
Assisent 

 
 



 

 

Arbeid mot mobbing - Olweusprogrammet 
 
Langeland skule er tilslutta Olweusprogrammet mot mobbing. Sist skuleår friska me opp 
kompetansen i heile personalet og tok i bruk dei viktigaste komponentane i programmet: 

 Felles grenser, både inne og ute 

 Klassereglar 

 Klassemøte og opplæring av elevane 

 Felles handlingsplan ved kunnskap om 
eller mistanke om mobbing 

 Ordensreglement som gjer det tydeleg 
korleis skulen grip inn for å stoppa 
mobbing 

 
Tryggleiken for elevane og tiltak mot mobbing 
er truleg det viktigaste me som skule gjer. Alle 
vaksne, i heim og på skule, må stå saman for å 
førebygga og stoppa mobbing. Difor ber me om 
at de i heimen heller seier ifrå til kontaktlærar 
tidleg “ein gong for mykje” enn “ein gong for 
lite”. 
 
Det er vidare viktig at me vaksne er varsame 
med å nytta ordet “mobbing” for ofte. Me vil 
ikkje at alvorleg mobbing skal legitimerast av 
at “alle driv med mobbing”. La det vera heilt klart at mobbing er noko djupt alvorleg og 
ikkje noko daglegdags på skulen vår.  
 
Me skal reagera like tydeleg mot mindre alvorlege episodar også, men då bør me bruka 
omgrep som terging, erting, sladring, kalling eller liknande. 

 

Godt skulemiljø – Elevar og føresette har sterke rettar 
 
Me oppmodar alle føresette til å setta seg inn i kva for rettar elevar og føresette har. På 
nettsida vår finn du meir om dette og lenke til ei veldig grei informasjonsbrosjyre som kan 
lastast ned.  
 
Innhaldet er mellom anna: 
 

 Lovreglane me finn i 
Opplæringslova §9a 

 Rett til godt fysisk miljø 

 Rett til godt psykososialt miljø – 
elevane skal vera trygge for 
mobbing eller annan krenkande 
åtferd 

 Foreldre og elevar sin rett til å få 
alvorlege saker handsama på ein 
skikkeleg måte 

 Foreldre og elevar sin rett til å få 
eit svar med tiltak frå skulen og 
klagerett i samband med svaret 

 
...Me vil ikkje at 
alvorleg mobbing 
skal legitimerast av 
at “alle driv med 
mobbing”... 
 
... Mobbing er noko 

djupt alvorleg... 



 

 

 

Studentar frå lærarhøgskulen 

Dette skuleåret har me studentar i praksis frå lærarutdanninga og ein student frå 
praktisk-pedagogisk utdanning. Studentane har teieplikt på lik line med alle 

andre tilsette. Det kan henda at studentane tek bilete, video eller lydopptak av 
elevane for internt bruk på HSH. Dersom det er noko av dette som blir lagt ut 

offentleg, til dømes på høgskulen sitt bibliotek, er rutinen at materialet skal 
anonymiserast av omsyn til elevane sitt personvern. 

 

 

Bilete av eleven på heimesida – høve til reservasjon  

Heimen har høve til å reservera seg mot at bilete av eleven blir publisert på 
skulen si heimeside. Me ber om forståing for at desse elevane likevel kan koma 

med på oversiktsbilete der det 
er ei stor mengd elevar med.  

Dersom heimen godtek det, vil 
me gjerne syne bilete av 

elevane frå skulekvardagen. Me 
vil også visa fram elevprodukt 
og kan nemna førenamnet på 

eleven som har laga produktet. 
Men av omsyn til tryggleiken 

har me som regel at me ikkje 
vil syna bilete av eleven og 
namn i kombinasjon. 

Dette vil seie at me har ei meir 
restriktiv line enn til dømes avisene, som ofte har bilete og namn på ungar som 

til dømes har vunne ei idrettstevling.  

 

Attgløymde klede 

Skulen tek vare på klede og anna som vert liggjande att. Ta kontakt med 
reinhaldarane (før 10:00). Reinhaldarane fortener honnør, for dei gjer ein stor 
jobb med dette! 

Det som ikkje blir henta, blir kasta eller gitt bort til jul og til sommarferien. Hugs 
merking av klede! 

 



 

 

RLE – høve til fritak frå delar av undervisninga 

Faget heiter no ”Religion, livssyn og etikk”. Dette er eit fag som er obligatorisk på line 

med andre kunnskapsfag og skal ikkje vere forkynnande.  

 Det er ikkje høve til fritak for kunnskapsdelen av faget.  

 Dersom det gjennom skuleåret er aktivitetar innafor faget som heim eller elev 

opplever som utøving av religion, er det høve til fritak for denne aktiviteten. 

 Fritaket ordnast gjennom at heimen skriv ei kort melding til skulen. Meldinga treng 

ikkje grunngjevast, men det må gå fram av meldinga kva for aktivitet eleven skal 

fritakast for. 

 Foreldre som meiner dette kan bli aktuelt for deira barn, avtalar direkte med 

kontaktlæraren, slik at heimen får ekstra god informasjon om kva for aktivitetar 

elevane skal igjennom i RLE gjennom skuleåret.  

 Føresette kan melda om fritak frå konkrete aktivitetar for heile skuleåret på ein gong, 

dersom dette er praktisk. 

 Skulen informerer heimen gjennom dette heftet og i foreldresamtalen på hausten. 

 

Følgjande er henta frå lovteksten i Opplæringslova: 

Nye lovbestemmelser om fritak fra aktiviteter og faget religion. livssyn og etikk 

§ 2-3a.  Fritak frå aktivitetar m.m. i opplæringa 

       Skolen skal vise respekt for elevane og foreldra sine religiøse og filosofiske overtydingar og sikre 

retten til likeverdig opplæring.  

       Elevar skal etter skriftleg melding frå foreldra få fritak frå dei delar av undervisninga ved den 

enkelte skolen som dei ut frå eigen religion eller eige livssyn opplever som utøving av ein annan religion 

eller tilslutning til eit anna livssyn, eller som dei på same grunnlag opplever som støytande eller 

krenkjande. Det er ikkje nødvendig å grunngi melding om fritak etter første punktum.  

       Det kan ikkje krevjast fritak frå opplæring om kunnskapsinnhaldet i dei ulike emna i læreplanen. 

Dersom skolen på eit slikt grunnlag ikkje godtek ei melding om fritak, må skolen behandle saka etter 

reglane om enkeltvedtak i forvaltningslova.  

       Skolen skal ved melding om fritak sjå til at fritaket blir gjennomført, og leggje til rette for tilpassa 

opplæring innanfor læreplanen.  

       Skoleeigaren skal årleg informere elevane og foreldra til elevar under 15 år om reglane for fritak og 

om innhaldet i opplæringa.  

       Elevar som har fylt 15 år, gir sjølv skriftleg melding som nemnt i første ledd.  

§ 2-4.  Undervisninga i faget religion, livssyn og etikk 

       Religion, livssyn og etikk er eit ordinært skolefag som normalt skal samle alle elevar. 

Undervisninga i faget skal ikkje vere forkynnande.  

       Undervisninga i religion, livssyn og etikk skal gi kjennskap til kristendommen, andre verdsreligionar 

og livssyn, kjennskap til kva kristendommen har å seie som kulturarv og til etiske og filosofiske emne.  

       Undervisninga i religion, livssyn og etikk skal bidra til forståing, respekt og evne til dialog mellom 

menneske med ulik oppfatning av trudoms- og livssynsspørsmål.  

       Undervisninga i religion, livssyn og etikk skal presentere ulike verdsreligionar og livssyn på ein 

objektiv, kritisk og pluralistisk måte. Dei same pedagogiske prinsippa skal leggjast til grunn for 

undervisninga i dei ulike emna.  



 

 

 

 
 

 

 

 

 

 

 

 

 

 

 

 

 

 

 

 

 

Telefon til skulen, 534 56464 

Sekretæren vår, Mai Britt Berentzen, er her på alle måndagar, onsdagar  og 

fredagar 08:00-15:30.  

Dei andre dagane i veka har skulen ikkje betjent sentralbord. Rektor og 
assisterande rektor mottek mange av telefonane, men ber om forståing for at me 

ikkje kan ta telefonen dersom me har andre gjeremål som me ikkje kan gå ifrå. 

Dersom de ikkje får svar på telefon, og saka ikkje kan ordnast over epost eller 

via meldingsboka, kan de senda ein SMS til rektor på  93884242.  

 

Kontakt med lærarane - meldingar 

Kvar einskild kontaktlærar vil informera på foreldremøtet om korleis ein lettast 

kjem i kontakt med dei, spesielle ringetider og så vidare. Dei enklaste 
meldingane skal koma i meldingsboka. 

 

Skuledagen 
Man Tys Ons Tors Fre 

Start (alle) 8:30 8:30 8:30 8:30 8:30 

Tr 1 og 2  slutt 13:15 12:15 13:15 13:15 13:15 

Tr 3 og 4  slutt 14:00 12:15 14:00 13:15 13:15 

Tr 5, 6 og 7 slutt 14:10 12:25 14:10 13:25 14:00 



 

 

Sjukt barn: Ring først, så melding i meldingsboka 

Føresette må melda ifrå til skulen med ein gong om morgonen dersom eleven er 

sjuk eller heime av andre grunnar. Ring 53456464 og legg att melding på 
telefonsvararen.  Dette er ein del av Stord kommune sin felles innsats for å 
førebygga skulking. Sjølv om ordninga fører med seg meirarbeid både for dei 

føresette og for skulen, er me godt nøgde med ordninga. 

 Me må vedgå at telefonsvararløysinga vår er litt sårbar og ustabil, så dersom de 

ikkje kjem fram til svararen, ring administrasjonen på same nummer mellom 
8:00 og 8:15 om morgonen.   

Når ein elev har vore sjuk, skal heimen skriva melding i meldingsboka. Dersom 

det er avtalar som er klare på førehand, til dømes tannlegetimar, er det best om 
meldinga også kjem på førehand. Me ber om at de ikkje nyttar telefon eller SMS 

til denne typen meldingar dersom det ikkje er heilt naudsynt.  

 

Søknad om skulefri 

Elevar kan få fri til kortare ferieturar og likande, men me tilrår at heimane 
unngår dette så sant det er mogleg.  

Rektor kan gje fri inntil to veker. Når barnet slik vert tatt ut av skulen, er det 
foreldra sitt ansvar at eleven utfører skulearbeidet for å halda følgje med 
årssteget. 

Søknad om permisjon skal skrivast på skjema som ligg på skulen si nettside. De 
kan også få skjemaet i papirform frå sekretæren på skulen(man-ons-fre). 

 

Bilkøyring på skuleplassen 

Bilkøyring på 
skuleplassen i skuletida 

kan me ikkje ha. 
Foreldre på SFO kan 
køyra fram til klokka 

7:30. Ikkje om 
ettermiddagen.  Me 

minnar om å ta omsyn 
og nytta rundkøyringa 
om du køyrer barn til 

skulen.  Me har eit stort 
ansvar med så mange 

elevar. Elles vil me 
oppmoda om at 
elevane går til og frå 

skulen. Det er bra for helsa og trafikktryggleiken i skulen sitt nærområde. 

 

  



 

 

SFO – Skulefritidsordninga 
 

 

Skulefritidsordninga opnar 6:45 om morgonen og stengjer 16:15 om 

ettermiddagen. Søknad om plass, kjøp av einskilddagar samt generell 
informasjon om SFO finn du på Stord kommune si heimeside, 
www.stord.kommune.no eller ved å spørja i kundetorget på rådhuset. Det er ein 

månads oppseiingstid for SFO-plassar i Stord kommune. Det vil seia at føresette 
må betala for månaden ein seier opp og heile månaden etter. 

 

Gratis leksehjelp for elevar i 1.-4 

Når me skriv dette er utforminga av tilbodet ikkje heilt ferdig. Sjå difor 
informasjon i eige brev og på nettsida vår. 

 

 

PPT-kontoret 

PPT har kontora sine i Leirvik sentrum, Lønningsåsen 1. Postadressa er postboks 

134, 5401 STORD. Foreldre kan sjølve ta kontakt. Skulen kan også ta kontakt, 
men dette skjer alltid i samråd med foreldra.  Tlf 53 49 69 40. 

 

 

 
 
 

http://www.stord.kommune.no/


 

 

Ansvar for eigedelar elevane har med seg på skulen 

Etter vedtekne reglar er skulen ikkje ansvarleg for bortkomne eller skadde klede. 

Det same gjeld andre eigedelar elevane tek med seg på skulen.  

Det er nokre unnatak, til dømes briller. Ein viss del av utgiftene kan i nokre 
tilfelle dekkast av kommunen si forsikring, men det er knytta vilkår til dette. 

Dersom eleven må ha pengar med seg på skulen, må desse aldri liggja i kleda 
som eleven heng frå seg på gangen. 

 

 

 

 

Langeland skulekorps 
Skulen har eit korps som 

representerer Langeland skule. Det er 
per i dag 33 korpsingar i ein alder frå 
10 til 18 år og fire aspirantar som 

allereie har lært seg slagverk, 
baryton og kornett. 

Er du med i eit skulekorps får du god 
musikkopplæring, mange kjekke 
turar og du er 

med i eit trygt 
miljø. Kvart 

femte år reiser 
korpset på 
jubileumstur til 

utlandet.  
Skulen er stolt av å ha eit skulekorps. Vil du vera 

med å representera skulen på dette vis og spela 
mykje tøff musikk? Om du går i 3. -7. klasse er 
du velkomen til å byrja som aspirant. Kom 

gjerne og høyr på fellesøvingane våre onsdagar 
17.30-19.45. Me vil ta godt imot deg og 

kanskje får du prøve eit instrument? 
 
Med helsing  

Styret i Langeland skulekorps 

 
 

  



 

 

 
Skuleskyss og buss 
Elevar har rett på gratis skuleskyss med rutebuss, skulebuss eller drosje dersom dei har 
over: 

 2 km skuleveg (første klasse) 

 4 km skuleveg frå andre klasse og oppover 
Assisterande rektor Madli Eikehaugen er kontakt for spørsmål som har med fri skuleskyss å 
gjera. 
 
Av erfaring veit me at me vaksne må følgje vakent med kva som skjer på skulebussen, 
sidan ungane der reiser på eiga hand.  
 
Lærarane følgjer opp gjennom heile året, for me ynskjer at alle elvane skal oppleva ein 
trygg skuleveg. God busskultur kjem ikkje av seg sjølv.  
Elevane har markerte område dei skal stå på når dei ventar på bussen, og ordensreglane 
gjeld også her.  
 
Me ber dykk i heimen om å ta opp dette med ungane dykkar, slik at dei høyrer det same 
heim som på skulen.   
 
Ein del elevar betalar sjølve og tek rutebussen sjølv om dei bor nærare enn grensa for fri 
skuleskyss. Også desse elevane må følgja fellesreglane for busskultur. 

 
 
Helsesøster  
Skulen si helsesøster heitar Margunn Stautland. Ho har kontor ved sida av sjuande-
klassane. 

 Er torsdagar på Langeland skule 

 Elles å treffa på mob.97552024 

Ho har ikkje så stor del av arbeidstida si på Langeland, så det er naudsynt å prioritera: 

 2.klasse vaksinasjon+ individuell samtale med foreldre og barn  

 6.kl vaksinasjon MMR 

 7.kl jenter HPV vaksinasjon x3 delt utover året 
I tillegg til vaksinasjonar har helsesøster elevsamtalar og anna oppfølging i samarbeid med 
heimane. 
 
 
 

Mjølk 
 
Langeland skule tilbyr mjølk til alle som tingar dette. Elevane kan velja mellom lett-mjølk 
og ekstra lett-mjølk. I tillegg har me laktoseredusert mjølk. Elevane får mjølk etter at 
kvittering er vist på skulen. Ta kontakt dersom barnet dykkar ynskjer mjølk sjølv om 
skuleåret er godt i gong, eller dersom eleven vil avslutta tinginga. Då reknar me ut kor 
mykje pengar de skal betala eller ha tilbake. Kontaktperson: Madli Eikehaugen. 
 

  



 

 

Ordensreglement  

– lokal forskrift for Langeland skule 

Vedteke av skulen sitt samarbeidsutval 21. Juni 2010.  
 

A: Trivselsreglar og ordensreglar 

 
For at Lageland skule skal vera ein god skule der alle trivst og er trygge, har me ordensreglar. 
Reglane gjeld for alle elevar, både på skulen og på veg til eller frå skulen. 

1. Vis omsyn og respekt for elevar og vaksne. 

2. Sei kjekke, positive ord.  

3. Ingen har lov til å plaga.  

4. Respekter stoppregelen. 

5. Møt presis.  

6. Hald arbeidsro i timane og vis respekt for 
undervisninga. 

7. Banning eller ukvemsord er ikkje lov. 

8. Hald deg på skuleområdet i skuletida. 

9. Ta vare på skulebygningen, utstyr, bøker og 
møblar. 

10. La andre sine sekkar, ting og kler vera i fred. 

11. Bruk trivselsreglane også når du er på Internett. 

12. Det er berre lov å kasta snøball på blink. 

13. Det er ikkje lov å ha farlege gjenstandar. 

14. Det er ikkje lov å ha tobakk eller rusmiddel. 

15. Det er ikkje lov å klatra på bygningane eller taket. 

16. Det er ikkje lov å ha mobiltelefon på skulen. Dersom føresette skriv melding om det, kan ein 
elev ha mobiltelefon med seg ein einskilddag. Då må telefonen ligga i sekken og vera 
avslått.  

17. Det er ikkje lov å ha med MP3-spelar eller liknande på skulen.  

18. Det er ikkje lov å ta bilete, video- eller lydopptak i private situasjonar. 

19. Følg trafikkreglane på skulevegen.  

20. Frå femte steg og oppetter kan du sykla til skulen. Du må 
nytta hjelm.  

21. Det er berre lov å ha med søtsaker ved høve der du har fått 
beskjed om det.  

  



 

 

B: Reaksjonar ved brot på ordensreglementet 

 Dersom milde reaksjonar ikkje fører til betring, må skulen bruka sterkare verkemiddel.  

 Dersom eit problem er vedvarande, skal heimen ha informasjon munnleg eller skriftleg. 

 Eleven får høve til å ordna opp og be om unnskyldning. 

 Eleven skal få høve til å forklara seg for rektor før skulen set inn alvorlege reaksjonar, som 
til dømes bortvisning (jfr Opplæringslova §2.9) 

Konsekvens for den som bryt reglane  

 Ein vaksen snakkar til eleven. 

 Må skifta arbeidsstad i klasserom, på grupperom eller på anna rom. 

 Misser eit gode  

 Alvorleg samtale med lærar eller rektor. 

 Lærar eller rektor melder ifrå til heimen per telefon. 

 Skriftleg avtale. Konsekvens dersom avtalen blir broten. 

 Eleven sjølv må ringa ein føresett frå rektor sitt kontor og fortelja. 

 Lærar eller rektor skriv brev til føresette. 

 Eleven sjølv må skriva ned kva han/ho har gjort som vedlegg til brev heim. 

 Møte med føresette. 

 Restriksjonar som gjeld friminutt. Til dømes friminutt til andre tider eller at eleven må gå 
saman med ein vaksen. (For ein periode eller ein einskilddag) 

 Eleven får ikkje vera inne i klasserommet frå 8:15-8:30. (For ein periode eller ein 
einskilddag) 

 Gjensitting slik at eleven ikkje får gå heim på same tid som andre elevar. (For ein periode 
eller ein einskilddag) 

 Bortvising for resten av dagen etter avgjersle frå rektor. 

 Undervisning i anna klasse etter avgjersle frå rektor. 

 Undervisning i andre lokale etter avgjersle frå rektor. 

 Heimeundervisning etter avgjersle frå rektor. 

 

I tillegg, ved beslag av gjenstand  

 Skulen avtalar med heimen om når og korleis eleven skal få gjenstanden tilbake.  

 Farlege gjenstandar må uansett hentast av føresette. 

I tillegg, ved brot på sykkelreglane 

 Åtvaring 

 Misser retten til å få sykla til skulen for ein periode. 

I tillegg, dersom ein elev har misbrukt eller øydelagd datautstyr 

 Misser retten til å få bruka skulen sine datamaskinar, heilt eller delvis for ein periode. 

I tillegg, dersom ein elev har øydelagd noko med vilje eller grov aktløyse 

 Eleven må retta opp for skade eller hærverk. 

 Erstatningsansvar. 

Vern mot krenkande åtferd 

Dersom det er naudsynt å verna ein annan elev mot krenkande åtferd eller trugande situasjonar (jfr 
Opplæringslova §9a), kan skulen nekta einskildelevar å få vera med på ein tur eller ein aktivitet. 
Dette er ikkje å sjå på som straff, men vern. Skulen vil då tilby eit alternativt opplegg. 

 

  



 

 

Skuleruta 

 

  18. aug: Første skuledag, møt 8:30 

 11.-15. okt: Haustferie 

 12. nov: Planleggingsdag 

 21. des: Siste skuledag før jul. 

 3. jan: Første skuledag, møt 8:30 

 28. febr ï 4. mars: Vinterferie 

 18.-25. april: Påskeferie 

 17. mai: Nasjonaldag 

 2. juni: Kristi himmelfartsdag 

 13. juni: Andre pinsedag 

 21. juni: Siste skuledag før sommarferien 

 OBS: I tillegg kjem det to planleggingsdagar 

på våren som ikkje er datofesta enno. 

 

Romfordeling skuleåret 2010-2011 

 

 

 

 

 


